
13. Domëgna dal ann liturgich C, ai 30.06.13 - nr. 31

Benedisciun: En domëgna ai 7 de messé gnaràl benedì y inaudé le paiun nö. Te cösta 
ocajiun gnarà la Gran Mëssa dles 10:00 zelebrada sö dal paiun alaleria (sce le tomp le 
pormët), y abelida con i sonns dla Musiga d’Al Plan. Dan mëssa saràl l’ingres dles bandires 
y dla Musiga, y dô mëssa i discursc d’ocajiun. Dedô è düć bel enviês al renfrësch.

Bato: En sabeda ai 13 de messé dales 15:00 ales 17:00 vëgnel tignì te calogna a Corvara 
la preparaziun al Bato con Erich Frenademetz. Enviês è geniturs co à en viadù da baćé, y 
inće totes y tòć. S’anunzié pòn te calogna da Corvara al numer 0471/836134.

Synode: Al vën rengrazié dötes les porsones co à dé jö propostes por la Synode y nia 
mâ. Les propostes è gnüdes menades ennant ala comisciun. Iolan inće dai impulsc 
dês jö, co reverda en particolar la vita te nosta ploania.

Tennis: Le SC Mareo/seziun tennis lascia alessëi che en lönesc ai 1. de messé mët man 
i cursc de tennis. Chi co ess enteres da tó pert, po telefoné a Walter al nr. 338/5319852.

Paurs: Al vën lascé alessëi che chi paurs co mëna i tiers te Fanes, jarà a munt en déde-
mesaledema ai 3 de messé.

Biblioteca: Dertan i mënsc de messé y agost sarà la biblioteca d’Al Plan daverta inće le 
dédôlönesc sëra, dales 19:30 ales 21:00.

Families: En dédemesaledema ai 10 de messé  ales 10:00 roaràl adalerch tal Zënter Families 
Ergobando sö La Ila consulëntes espertes a baié dal tema ”Geniturs de dé y de net” (das 
kindliche Schlafverfahren). Enformaziuns al 339/6950036 o ala mail ergobando@virgilio.it.

Dotur: Le dotur Edo Agreiter lascia alessëi che al sarà demez dai 11 ai 19 de messé. Al vën 
sostituì dla doturia Margarete Mahlknecht, co è da ciafé al numer 349/0667034.

AODANZES: Döt le bun, sanité y benedisciun a
Vighile Rungger *30.06.1926 - Laura Trebo *02.07.1932
y a düć chi co à santennom y complësc i agn cöst’edema

Va y encünda le rëgn de Dio!
Dal vagnele dô San Luca, 9, 51 - 62
57Canch’ai jea ennant por so tru, ti à en ël baié ados a Gejù y 

à dit: I ô te gnì dô endlunch olache te vas. 58Gejù ti à respognü: 
Les olps à söes tanes y i vicì söes coes; mo le Fi dal Om n’à 
degün post olach’al po lascé jö so će. 59A en ater ti àl dit: Vìmo 
dô! Al à respognü: Làscemo jì denant a ćiasa a sopelì mio 
pere. 60Gejù ti à dit: Lascia che i morć sopelësci sü morć; tö 
endere va y encünda le rëgn de Dio!

Parora dal Signur. - Lalt a té, Gejù Crist!

La comunité d’Al Plan ti aoda
döt le bun, sanité y benedisciun ai geniturs

Hans Trebo y Roswitha Vollmann
por la nasciüda de picio ARMIN, y ai geniturs

Jan Palfrader y Marion Clara
por la nasciüda de picio DAVID.

Ćiara de me, Idio, 
a tè t’ài crëta - R

Porchël se
ralegrëia
mio cör,

y mia anima
esultëia;

inće mio corp
è al sogü
co palsa.

Tö mo mostres
le tru dla vita.
Dan da to müs
regnëiel ligrëza
en abondanza,
baldëza por düć

i tomps a töa 
man dërta.

Dal Salm 16(15)




